
Д а г г а р а

Паччахьан 1едало 
Даим ц!ий муьйлуш, 
Халкъаша б!ешерийн 
Баланаш хьегна. 
Буржулинн 1азапан 
Дукъ кочахь къуьйлуш, 
Каторгехь хийланнан 
Б1аьргех хи эгна.

П аддайча байн узам 
Бора, бах, цара: 
«Маццалца ловр бу техь 
Паччахьан бала! 
Маццалца х1уьттур техь 
Элашна гора!
Хаац-кха муха лов 
Кънзалла дала!»

Дерриг а хезаш, гуш, 
Халкъех къахеташ,
Ленин, хьо г1аьттнра 
Парг1ато яккха.
Ахь шайна некъ хьехча, 
Хиндолчух кхеташ,
Дай майра лийтира 
Ирсе некъ баккха.

Ванн махкахь вац х1инця 
Эла, лай. ялхо.
Къаьмнаш ду барт болуш, 
Цхьа доьзал санна.

Ленин, тхо дохдарна 
Октябран малхо, 
Даггара сий до хьан 
Ерриг а ханна.

Сан Навназ

Сан Кавказ, со вина 
Турпалхойн нана!
Хьайн к1ентан даггара 
Салам д!аэца.
Хьо хазло даим а 
Таханчул кхана, »
Сан дахар, бакъ безам. 
Ойла ю хьоьца^—

Сан Кавказ, со вина 
Турпалхойн нана! 
Лермонтове хестийнарг 
Хьо ю безамца.
Цо башха дийцина 
Хьан лаьмнаш къена —
XIинца т1ех хазделла 
Мехкан бахамиа^ _

Сан Кавказ, со вина 
Турпалхойн нана!
Барт болуш деха хьан 
Къаьмнаш вовшашна,
Хьан ярташ, ирс, бахам 
Гуш хилча шена, 
Лермонтове аз ойур 
Дара и л л е ш ц а ^

Сан Кавказ, со вина 
Турпалхойн нана!
Ханпаша хьан к1ант ву 
Вевзаш шен сийна. 
Шерипов Асланбек 
На вевза хьанна?!
Уьш бу уьш халкъан ирс 
Даьккхинарш н1ийца!

Сан Кавказ, со вина 
Турпалхойн нана! 
Дуккхаъ бу бевзарш хьан 
Сийлахьчу ц1арца.
И саннарш кхиорна, 
Наьртахо, хьуна 
Баркалла, баркалла 
Доггах сий дарца!

Б1аьсте

Къоначу бошмаша 
Майн зазадоккхуш, 
Кавказан аренаш 
Ялташца денъеш, 
Халкьашлахь йохьалла 
Деппа сов йоккхуш, 
Т1екхечи хьо, б1аьсте, 
Сан Даймохк хазбеш.

Пайдаза 1аьхкина 
Латтанаш охуш, 
Коьллаш д1аяьхначу 
Керла беш юг1уш, 
Есачу майданахь 
Пишлош а г1овттош, 
Тем боцу б1аьсте, хьо, 
Tlex хаза йог1у.

Ирсен ду сан махкахь 
Тахана вахар,
Массо а къаьмнаш ду 
Цхьа доьзал санна. 
Ленина хьехначу 
Некъаца дахар — 
Толуш ду, хазлуш ду 
Сан махкахь денна.

Ком сои о лан  илли

Керл-керла заводаш, 
Фабрикаш кхуллуш, 
Мехкан хьал дебадан 
Аьчган некъ буьллуш, 
Вайн лаьмнаш, аренаш, 
1илманца толлуш, 
Комсомол хилла ю,
Хир a m гуттар!

Х1ордашкахь, х1аваэхь 
Ксманаш хоьхкуш, 
Электростанцеш еш, 
Хишна т1еш тохкуш, 
Даймехкан лаьтта т1ехь 
Паланаш йохкуш, 
Комсомол хилла ю,
Хир а ю гуттар!

Кхерамна, халонна 
Юхаер йоцуш,
Мостаг1ех мохк ларбан 
Са кхоор доцуш.
Бай охуш, хьийкъина 
Ялта чуоьцуш 
Комсомол хилла ю,
Хир а ю гуттар!

Адам ца кхаьчначу 
Космосе юьйлуш,
Ницкъ лучу йохьаллехь 
Даим юьхь к1айлуш, 
Вайн партии кхайкхамна 
Даггара жоп луш. 
Комсомол хилла ю,
Хир а ю гуттар!

Ирс-я1!

■ амийна гила-дой 
Гонашкахь хехка 
Маслора, шу санна,

Кхачлучохь ryo.
Х1ай шераш, шу х1унда 
Хьаьлхина чехка? 
Собарде, жималла 
Гена ма хьуо.

Амма и хилла сан 
Некъ боьхна, гома.
И лар ю хеназа 
Винарг со къеж. 
ХьошалНа со кхаьчча 
Генарчу лома,
Даймехкан цу т1амо 
Тесира к1еж.

Паккха сан дийзира 
Дех-ненах вала, 
Лечкъадеш дагчохь и 
Кхайкхаза вуо.
Ша тайпа хиларна 
Сайна и бала,
Ойланаш йора ас 
Висинчохь суо:

«Х1ай, ирс-я1, нанас цкъа 
Шен карахь тахкош, 
Сапарг1ат озийнчун 
Набаран тар,
Я дадас хьаьстина,
ГIайг 1 а д1акъахкош, 
Аьхна куьг хьаькхначун 
Корта беш шар!»

Шераша боху соь:
Бехке ма делахь,
Заманан боларца 
Д1акерча тхо.
Машарен хан латтарх 
Хьо воккхавелахь, 
Т1амо-м къеж хьовха, 
Х1аллак а во!»

Хьаша

Ас пурба ло хьуна,
Дог ц1ена хьаша,
Эвхьаза тоха ахь 
Тхан ц1ийнан кор.
Кураллех — тамаша, 
Къоьллех цавашар —
Дац соьца. Цхьабосса 
Х1оттор ду пхьор.

Гоам бахь ахьа сан 
Хьошаллин декъах,
Хьоьгара кхин дика 
Оьшуш вац со. ,
Галваьлла ца лелахь 
Оьздачу некъах,
Доттаг1а лара а 
Мсгар ду хьо.

Ц1еххьана 1оттало 
Сингаттам, бала,
Кхиэл хьаьвзий, духу вайн 
Дахарехь де.
Ишттачохь кийча ву 
Со орцахвала, —
Ца кхоош ерриг а 
Сайн деган ule.

М азаевна

— Д1аэца! Jle шайна, 
Х1ай боьха rlepa!
Атта дац д1алаца 
Тхан Нана-Мохк! — 
Бохуш т1евирзича 
И Маташ дера,
Ткъес детташ г!уьттура 
Молханан дохк.

Буьрсачу танкаца 
/У1остаг1ий эгош,

Бекхам беш х1оттийра 
Декъаза де.
Кхайкхаза баьхкииарш 
Шач санна эгош,
Цо къиза еттара 
[ожаллин ц!е.

Дог 1або хьаьлхинарш 
Халкъан ц1ий мелла, 
Х1аллакбан дуй биъна 
Дара и лом.
Юьхь1аьржа ца х1отта, 
Кхера а велла,
Ирахь са далийта 
Къекъачохь т1ом.

Мел чевнаш 1ийжарх а 
Вуха ца волуш,
Лийтира капитан 
Кхаччолца ц1ий. 
Ишттачийн ц1ераш ю 
Истори кхолуш. 
Наьхьеина шех хьега 
Лепорца сий.

М арш алла

Н а м  тохий хьадахьа, 
Машаран кхокха!
(Хьо векал хилар ахь 
Лара сийлалла).
Бер ловзуш я нанас 
Уьйуш шел лакха — 
Хьажалахь цу шинга, 
Делахь дозалла.

Дог хьостуш массеран 
Коре а г1олахь, 
!алашъе алий 
Дуьненан хазалла. 
Малх кхолош атоман



Буьрса цIе ялахь, 
Берашка кхочур ю 
Ирма 1ожалла!

Царна ахь гуттар а 
Хаза кхаъ хьолахь, 
Ч1аг1дарца халкъашлахь 
Машар, ирс, вошалла! 
Лаьтта т1ехь цкъа а уьш 
Ца дита байлахь, 
Д1адаккха алалахь 
Герзийн олалла!

Ыаьстенан зезагаш 
Х1оранна хьолахь, 
Машарна хуьлда уьш 
Даим тоьшалла. 
Белшашка хаий ахь, 
Кхокха, д1алолахь 
Сан ц!енчу даггара 
Салам-маршалла!

Д и т т

Маьлхан тов [аткъарах 
Шен г1ашца лардеш, 
Орамийн дола деш,
Аре сов хазъеш, 
Исбаьхьа лаьттара 
Некъаца дитт.

Ткъа, лаьтто орамца 
Шен кхача баош,
Хан хене мел ели 
П ор а  т1е laloiu, 
Б1аьстенан зазашца 
Кхолура дитт.

Чомаца, шен басца 
Tlex мерза нисбой, 
Малхера ницкъ оьцуш, 
Муттаца кечбой,

Лдмашна стоьмаш луш 
Дара и дитт.

Цо оду бохура: 
«1индаг1е хаа,
Д1аэца. нек’.ахо,
Сан стоьмаш баа,
1аламо хьан дуьхьа 
Кхоьлли со дитт!»

Х1етте а сутарчо 
Гонаха ваьлла,
Чхар кхиссарх ца 1ебаш, 
Хьала а ваьлла,
Генаш дош, 1овжийна 
Ни1матен дитт.

1аламо хьегна къа 
Зсн дойъуш атта, 
Сонтачун беркате 
Дону куы кхетта, 
Маржа-я1, тийжачух 
Тардина дитт.

Хь ели о зархо

Эвла т!екхачале 
Жимчу Пойн йисттехь, 
Совхозан цхьа ферма 
Токхонца лаьтта. 
Тахана б1аьстенан 
Буц хазчу меттехь 
Шурина дазделла 
Хьелий ду шортта.

К1айн халат юьйхина 
И къона Липа, 
Иоккхаеш, т1ахъаьлла 
Уьш оза х!утту.
Сов ц1ена лелорна 
Малх санна лепа

Шен чийлик дуззий но 
Шура д1аютту.

Сийлахьчу йохьаллехь 
Жигара хилла, 
Кхаьчна хьо кхиаме 
Тхан Липа, тахна. 
1емина дац хьан дег! 
1индаг1ехь 1илла, 
Цундела мехкаршлахь 
Хьоь безам бахна

Т р ан торист  д

Со бехварна э т ап  кхера,
Схьало турпал шога куьг.
Хилча х1ун ду — хьакхар тТера, 
Ц1ений, хьанал ду хьан дог.

Сан г1ойт1архо, хьо вац иза 
Даймехкан сий дийриг ч I а г I, 
Иохьехь толам, хьуьнар довза, 
Ца кхоош верг ницкъ я дег1.

1алам, адам, дерриг тийна,
Еш хиллехь а мерза наб.
Хьо-м я охуш, оруш 1ийна 
Декаш мел ду сема ч1об.

Буьйса эшош еъча 1уьйре,
Ахь юьхьк1ай д1аелла pari. 
Х1етте арахь хир ю суьйре,
Ца йолуьйтуш трактор лаг1.

Айхьа дийнарг—айхьа оруш, 
Кхуззахь т1аьхьатосуш нох, 
Каде, кийча ву, ца лоруш 
Де-буьйса, дарц, дог1а. мох.

З е а а га ш

Замано аьгначу 
Тархашкахь девлла, 
Исбаьхьчу басаршца 
1аламна доьлуш:
«Мел хаза ду-кха хьо, 
Х1ай дуьне!» — аьлла, 
Техкара зезагаш, 
Некъайист кхолуш.

Буьйсанан сирла тхи 
Патаршлахь лепаш, 
■уьйрено г1аттийнчу 
Малхе д!акъедаш,
Уьш хаза кхиънера 
Ламанца б1аьста,
Дог ц1енчу адамийн 
Безам. б!аьрг хьаста.

Аьхненан де

Моханца дог)а а тухий,
Юха а екхий д1ах1утту.
Зезагаш серла а довлий,
Аренаш хазлой д1ах1уьтту.

Маь1-маь11ехь, 1аь санна, айлой, 
И мархаш меллаша керча.
Беречун башлакхах тарлой, 
Баш-лаьмнийн белшех уьш хьерча.

Аренца цкъачунна сецна 
Самукъен болх чехкаболу, 
Дас-нанас хьоьсту бер санна, 
Белалой малх гучуболу.

Даккхийдеш хьала а лелхаш, 
Олхазарш эшаршца г1овтту.
Попа т1ехь набарна хьег1аш, 
Ладег1на куьйра а г!отту.

Бацалахь сихха церг хьоькхуш, 
Жа, даьхний дуьйлало луьстта. 
Воккхавеш шедаг а лоькхуш, 
Жа1уьно гонах б!аьрг бетта.

Арахь

Б1аьсте йог1у дуьне хьостуш, 
Серладоккхуш 1алам-куц. 
Хьаннийн, бошмийн заза достуш 
Зезагашца кхолуш буц.
Ялташ кхиош, дахар токхдан 
Арахь чехка баьлла болх. 
Хьуьнар долчийн латта хаздан 
Сий деш боьлу дашо малх.

Дог1а

/Цела дог1а тийна 1ена,
1алам ц!ена лийчадеш.
Ялта хьекъо ницкъ лург шена 
Лаьтто муьйлу доккхадеш.

Дог1а соцуш еъча суьйре, 
Мархаш ягош хьожий схьа, 
Генахь хеташ ирсен 1уьйре, 
Малх, ца 1ебаш, бузу д1а.

Х азд и на  латта

Исбаьхьчу зезагаша 
Дуьне а кхолуш,
Айъина шайн кортош 
Маршалла хатта.
Вовшашка уьш кхийдош, 
Доггах дош олуш,
Дуьйлучу адмаша 
Хаздина Латта.



Г уьйре

Г1араг1улеш, «хабарш» дуьйцуш, 
Хаам барца яха д1а.
Хаза аьхке рог!ехь хуьйцуш,
Мокха гуьйре кхечи схьа.

Д уы уш  говза дина баннаш, 
Ч1ег1ардигаш кхелхи д1а,
Хедош лаьмнаш, х1ордаш, хьаннаш. 
Ца дулучу цкъа а 1а.

Зезагашна барташ йохуш, 
Полларчий а ловзуш дац.
«Полла, хаза полла!» — бохуш, 
Г1ет1амат а уьдуш яц.

Цкъацкъа, овкъар басахь кхоьлий, 
Серсаш дог1у шийла дерз.
Т1аккха, со сагатдан волий,
Пийла ц1ийза деган мерз.

Г1араг1улеш «хабарш» дуьйцуш, 
Аьхке эцна яха д1а.
Б1аьсте яьлча 1алам хуьйцуш,
Иог1ур ю уьш юха схьа.

■аьнан суьйре

Комаьршша т!ехьоьрсуш,
Ло деъна арахь,
1аламо цхьа башха 
Кхелина дитташ.
Вайн ирсе бераш ду 
Ловзуш цу лайлахь,
Салазаш хоьхкуш я 
Лайн-баба х1иттош.

Ма куьцехь го х1инца 
Вайн хьоме лаьмнаш,
Буто ша ч!аг!белла

Хишна т1сш тохкуш. 
Шакаршца олхазарш 
Декна и хьаннаш — 
Хетало сада1а 
Иийшина 1охкуш.

Исбаьхьа еанчу 
Кху 1аьнан сарахь 
Сан Кавказ, хста хьо 
Кхин а сов б1аьрла. 
Хийла хьан хаза сурт 
Ч1аг1ло сан даг чохь, 
Чьежарна даим а 
Г.заш, б!аьрг сирла.

Сардаман аз

Ша лачкъо т1ег1ерта 
Мархаш а цоьстуш,
Бутт лепа къагийна 
Дуьненан куц.
Аьхна xlo хьекхаро 
Эсала хьоьстуш. 
Меллаша техкадо 
Ховха г1а-буц.

Хотешкахь тийналла 
Йохорна кхоьруш,
Сай бара нйъалуш, 
Байбина ког.
Хи мала х!оттале 
Гонаха хьоьжуш, 
Соьцура шекбаьлла, 
Детталуш дог.

Къизаниг хиллера 
Къайленга ваьлла, 
Б1аьргаца нисйина 
Син-метга топ.
■Сай буьйжир, хьун екош 
Г1овг1а а яьлла, —



Мотталуш, ткъес тоьхна, 
Кагбели поп.

Х1ай 1алам, хезирий 
Хьуна и узар?
Гирий но, са уьйзуш, 
Д1адетта ц!еш?!
Цуьнан и ши к1орни 
1адийна хьовзар, 
Цаьршинга сай хьажар 
Шен весет деш?!

И дара, к!айн дуьне,
Цо г!ийла боьлхуш, 
П аьххьара хьоь дина 
Орцанан арз.
Къизачу куьйгана 
Шийла къа доьхуш,
Цо доггах боьллинчу 
Сардаман аз.

Д е х н и й , Ц и ц и гги й

(Басня)
Аьтто боллу меттиг лехна, 
Дахарх, ирсах даккхийдеш. 
Дехкий дара дуьзна, дехна, 
Сайри чохь шаьш шабарш деш:

Же-ям, к Iеитий. киснаш дуза! 
Мела х1унда лела шу!?
Буьйса еъна маьрша, хаза,
Ка хьакха аш, сайри чу!»

Ца бисийта сайрахь 1аьциг 
Чехка хьаьвзи тТаккха вуьш. 
Амма лоррах деъна Циииг 
lapa гебна хезаш, гуш.

2  Д  Karepfr

«Хаста^  .б»;жка, -к^шг^ий, дал ia 
ДуьйиАдёрзош ца х *Ил у къа! • -

£„цг-
Ш а,т

17 к а
* <.»и а 

Дозаллица курра аьлла, 
Дуьйладели дехкий ц1а.

Чамдеш, тускарш караэцна, 
Дегош ахьарх шен-шен мекх, 
Арадевлла дехкий лецна, 
Цицго хадий 1аьржа некъ.

*  *

*

Жуккарш число Налахь, юьртахь 
Хьарамлонца етташ ка.
Эрна ду и лелар юьстах. * 
Вахар дац ца хьегча къа.

Х1ан-х1а...

Ларамза йо1 гинчу хенахь,
Дог, ахь латий безам-суй.
«Со 1ийр ма дац цунна генахь!» — 
Аьлла, сихха бууш дуй.

Х1етахь дуьйна ойла луьттуш, 
Цуьнга къайлах кхойкху хьо.
И ца гича холчу х1уьттуш,
Са дууш со хьийзаво.

Хьекъал г1ортарх бала хьехам,
Хьо цунна ца доьрзу т1е.
«Уггар коьрта бу-кха, безам!» — 
Олий, марсайоккху ц!е.

Хьо санна, дог ц Iарах догуш,
Соь сатуьйсуш яцахь и,
Х1унда доьлху цунах хьоыуш?..
Цо лехна бах, везаш кхин.

Ма бахахьа «Дуьхьал вала,
Царна юкъа таса къахь».

Ловр бу аса эзар бала —
Tie ца эца 1аьржа эхь.

Оьший г1ерта «безам» хотта, 
Хьоме вацахь йо!на со, 
Сар-сарахь а хьалхах1отта, 
«Сил сов еза!» — бохуш хьо?

Х1ан-х1а, лаац безам эца, — 
Ишттачех со кхаьрдаш ву.
Дог, ахь г1айг1а т1е ма леца — 

г> Хьуна хьайн ирс карор ду.

*  Наб яйна

Аз хуьйцу безаман 
Башха йиш лоькхуш,
Ца к1ордош, лечкъардиг 
Дека т1ех говза.
1ат1аран хьожанца 
Аьхна xlo хьоькхуш, 
Уьйт1арчу таьллинган 
П аш  дуьйлу ловза.

Наб яйна. Беттаса 
Ду х1инцца г1оттуш,
Нур сегаш, къагийна 
Дуьненан arlo.
Диллинчу корах чу 
Шен серло туьттуш,

% Цо басаяьккхина
Боданан ч1аг1о.

Ховхачу куьйгаца 
I Со къайлах хьоьстуш,

Наб тийнна цкъацкъа со 
Д1авижо г1ерта.
Амма сан ойланаш 
Хьийза тем цоьстуш, 
Цецбаьлла ши б1аьрг сан 
Ца бог!у берта.

2* 19



Сел мерза йог1у наб 
Еззашехь къехкош, 
Б1аьргаша хьо лоьху, 
Кийрахь дог догу. 
Эрна ду, ма теба, 
Х1ай наб, со техкош, 
Безаман шеконо 
Сан корта огу.

А тта  дац

Ламанан т!улгашкахь 
Эшарца ледаш, 
Падамех 1аь1начу 
Шовданал сирла,
Сан безам жималлехь 
Хьоьга д1акхийдаш, 
Тем байна кхиира 
Ладоьг1уш хийла.

1аламо ницкъ белла 
И жима хьоста 
Дуьхьала куьг дилларх 
Соцуш дац боху.
Иштта сан безам а 
П ерта некъ баста,
Со эшош лаьтта цо,
Дог карзахдоху.

Атта дац ч1аг1белла 
Безам бухбаккха,
Шен ц1ийца а ийна 
Дилха-дог хийца.
Хьо цхьаъ ю ницкъ берг 
Г1айг1а д1аяккха.
Х1ун де ас? Ахь суна 
Даггара дийца.

Бехк буй сан лаарах 
Воккхавеш ваха,
Хьан деган тешаме 
Доттаг!а хилла?

Хьо реза юй техьа 
Марзонца яха? 
Вайшиннан ирса т1с 
Шуьйра нскъ билла?!

